
				ఈ పుట అచ్చుదిద్దబడ్డది
కనుక నరుడు కూడూగుడ్డా యిలూవాకిలికై తాపత్రయపడకూడదు. ఆ భగవంతుణ్ణి నమ్ముకొని జీవిస్తూండాలి - మత్త 6,25-30.


5. పిచ్చుక అల్పప్రాణి. ఒక అణాబెడితే రెండు పిచ్చుకలు వస్తాయి. అలాంటి క్షుద్రప్రాణియైన పిచ్చుకను గూడా భగవంతుడు పోషిస్తూంటాడు. అతని యనుజ్ఞలేందే అది చావదు. ఇక, ఆ పిచ్చుకకంటె యెన్నోరెట్లు అధికుడైన నరుద్ధిదేవుడు చేయి విడుస్తాడా? విడువడు. భగవంతుడు నరుని తల వెండ్రుకలు గూడ లెక్కబెట్టుకొని వుంచుకొంటాడు. అతని అనుమతి లేందే మన వెండ్రుకగూడ రాలదు. భగవంతుని ప్రాణి పోషణాచాతుర్యం అలా వుంటుంది — మత్త 10, 29-30.


6. ఓ బాటసారి యెరూషలేమునుండి యెరికోకు దిగివసూత్రోవలో దొంగలచేతజిక్కి గాయపడ్డాడు. ఓ యాజకుడూ లేవీయుడూ ఆ త్రోవవెంట వచ్చిగూడ అతన్ని పట్టించుకోకుండా వెళ్ళిపోయారు. తరువాత ఓ సమరయుడు ఆ దారివెంటవచ్చి గాయపడివున్న తెరువరిని జూచి జాలి పడ్డాడు. అతని గాయాలకు కట్టగట్టి అతన్ని ఓ సత్రానికి తీసికొని వచ్చాడు. ఈ మంచి సమరయుడు ఎవరోగాదు క్రీస్తే, మనుష్యజాతి పాపంవలన గాయపడివుండగా ప్రభువు పచ్చి సిలువ మరణంద్వారా మనకు పాపపరిహారం జేసాడు. మన గాయాలను మాని మనకు ప్రాణం పోసాడు. ప్రభువుతోడ్పాటు అలాంటిది - లూకా 10,33-34.


7. 1) ప్రభువే నాకు కాపరి. నాకిక యే కొదవాలేదు - కీర్త 23,1.


 2) 

అతడు ఓ కాపరిలా తన మందను మేపుతాడు

 తన చేతులతో గొర్రెలను మందగూరుస్తాడు 

గొర్రెపిల్లలను తన రొమ్ముమీద మోసికొని పోతాడు - యెష 40,-11.




 3) 

యిస్రాయేలు ప్రజకు కావలిగాసే ప్రభువు 

కునికిపాట్లు పడనూపడడు, నిద్ర పోనూపోడు కీర్త 121,4.




 4) 

గరుడపక్షి తన గూటిమీదికి లేచి పిల్లలకు ఎగరడం

 నేర్పినట్లుగానే ప్రభువు యిస్రాయేలును పైకెత్తి

 తన రెక్కలమీద నిలుపుకొంటాడు - ద్వితీ 32,11.




 5) 

ప్రభువు తన రెక్కలమాటున నిన్ను దాచివుంచుతాడు

 అతని రెక్కలమరుగున నీవు సురక్షితంగా

 వుండిపోతావు కీర్త 91,4.




 6) 

ప్రభువు నాకు దీపం వెలిగిస్తాడు

 నా త్రోవలోని చీకటిని తొలగిస్తాడు - కీర్త 18,28.





 7) నిన్ను అంటుకొనినవాడు నా కనుపాపను

అంటుకొన్నట్లే - జెకరయా 2,8.




 8) 

అతడు నిన్ను గూర్చి జాగ్రత్తపడతాడు- 1 పేత్రు 1,7.

